
INFLUENZA
2009 H1N1VACCINE

Melele ko jet an wa in rej bar walok ilo kajin Spanish im kajin ko jet. Lale ilo www.immunize.org/vis.

TA EO KWOJ AIKUJ IN JELA KAKEINACTIVATED
(the “flu shot”)

Ta in 2009 H1N1 influenza?
2009 H1N1 bulu eo (ak swine bulu) ej juōn kain kij in bulu kāāl.  
Emōj an ajerer ñan elōñ bukōn ko.

Einwōt kij in bulu ko jet, 2009 H1N1 kij eo ej ajerer ibben armij 
ilo aer pokpok, maje, im jet ien jen ad jibwi men ko rej etoon im 
emoj an bed kij in bulu ko ie.

Kalkōlkōl ko an H1N1 kij eo rej einwōt kein:
• Emōkmōk • Biba  • Metak Kabin Buruōm 
• Metak Majel Ko Ānbwinim • Pio  
¶ Pokpok • Maje

Jet armij rej bar pidodo lojeir im emmōj lok.

Ekkā an armij mour lok ak emman lok aer mour iloan juon wiik.  
Bōtaap jet armij rej bok nañinmij in nimonia ak nañinmij ko jet 
rekauwōtata.  Jet armij rej dreloñi aujpitōl ko im jet rej mej.

Ekōjkan an oktak H1N1 kij eo jen 
kij in bulu eo ej walok aolep iiō?

Kij in bulu eo im ej walok aolep iio ilo allōñ in bulu ko ej jejani-
jnij jidrik aolep iiō, ak elap wōt aer einwōt juōn.

Ekkā an armij jab kanuj in joreen im nañinmij jen kij in bulu eo 
elikin aer bōk nañinmij in bulu eo juōn allen.  Elikin an juōn armij 
bōk nañinmij in bulu eo, ānbwinier emōj an jele im pojak ñan an 
mane kij in bulu eo elane enaj bar dreloñe ānbwinier.

2009 H1N1 kij eo ej juōn kij in bulu kāāl.  Ekanuj in oktak jen kij 
in bulu ko rej walok aolep iiō ilo allōñ in bulu ko.

Elōñ armij reban pojak nan 2009 H1N1 kij in bulu eo (ānbwinier 
ejjab pojak in ire ibben kij in bulu kāāl in).

2009 H1N1 wā in bulu eo
Ewor wā in bōbrae ko jen kij in 2009 H1N1 bulu eo.

    • Wā kein rej kōmmani einwōt aer kōmmani wā in bulu ko rej 
      walok aolep iiō.

    • Jej katmāne ke wā kein reban kōmman joreen im renaj jerbal 
      einwōt wā in bulu ko rej kōmmani aolep iiō.

    • Bōtaap wā kein reban bōbrae eok jen am nañinmij jen kij ko 
      jet im ewōr aer kakōlkōl ko einwōt kakōlkōl in bulu.

    • Wā in H1N1 bulu ko rejjab bar maroñ bōbrae eok jen am 
      bōk nañinmij in bulu eo im ej walok aolep iiō ak seasonal 
      flu eo.  Kwōj bar aikuj bōk wā in seasonal bulu eo ak wā in 
      bulu eo rej kōmmane aolep iiō elañe kwōj kōnaan bōbrae jen 
      am bok nañinmij in bulu in.

Inactivated wā eo (wā eo emōj kamej kij in bulu eo ie) ej wā eo 
im rej wāki ilo majel ko ānbwinim, einwōt wā in bulu eo rej wāki 
eok kake aolep iiō.  Pepa in enaj kamelele kake inactivated wa in 
bulu eo an H1N1 kij in.

Enaj bar wor live, intranasal wa (wa eo rej butuki iloan botim) 
nan an armij boke.  Bōtaap melele ko rellap lok ikijen wa in (live, 
intranasal wa eo) rej walok ilo bar juon pepa ejenolok.

Jet inactivated (emej kij in bulu eo ie) 2009 H1N1 wā ko ewōr 
juōn kein kejparok ettan thimerosal im ej kejparok wā in jen 
jabdrewōt kij ko. Jet armij rej ba ke thimerosol ej kōmman 
nañinmij in utame ak jipikpik.  Ilo 2004, juōn kumi in jaintij ro 
ilo obiij eo an Institute of Medicine rar kōmmane juōn aer katak 
in kamool men in kin thimerosol, ak rar jab lo ke thimerosol ej 
kōmman nañinmij in utame im jipikpik.  Aolep katak ko jet rar 
bar jab kamool men in kin thimerosol.

Wōn ro rej aikuj bōk 2009 H1N1 
wā eo im nāāt?

WŌN

Armij ro mokta im jej rojan er bwe ren bok 2009 H1N1 wā eo 
rej:

    • Kōra ro rej bōroro
    • Armij ro lej jokwe im kajiriri niñniñ ro im rej ilal in 6 allōñ 
    • Ri jerbal ro ilo jikin takto ko, jikin “emergency”ko, im jikin 
      dri nañinmij ko jet
      - Jabdrewōt ro im rej 6 allōñ nan 24 aer iiō
      - Jabdrewōt ro rej 25 ñan 64 aer iiō im ewōr aer nañinmij ko 
        re kauwōtata im emōj an mōjno ānbwinier ñan bōbrae jen 
        bar nañinmij ko jet.

Elane enaj dredrelok armij ro ba kaki ilon, im ej wor wot H1N1 
wa ko, innem armij rein renaj aikuj bok wa in:

    • Armij ro 25 nan 64 aer iio im rej ajmour
    • Armij ro 65 aer iio im ro rej dritto lok jen 65

Federal government eo ak kien eo elap an Amerka ej letok wā in 
ñan aolep, im am bebe ñe kwoj konaan bōke.  Bōtaap, kien ko an 
bukōn ko kajojo ak state ko im jikin jerbal ko ami kajojo remaroñ 
kōmman kakien ko ñan kajojo armij bwe ren bok wā in. 

ÑĀĀT

Bok 2009 H1N1 wā in bulu eo iien eo wōt enaj bellok ñan an 
armij etal in bōk wā in ilo jikin takto ko.

Ajiri ro rej niñniñ ñan 9 aer iiō rej aikuj bōk H1N1 wā eo ruo 
kattōn, im enaj aikuj juōn allōñ kōttan wā kein ruo. Ajiri im dritto 
ro ilōñ in 9 aer iiō rej aikuj in bōk H1N1 wā eo juōn wōt kattōn.

Ewōr jet armij ro im rejab 
maroñ naj bōk wā in (H1N1) ak 
renaj aikuj kōttar.

Kwōjab aikuj bōk 2009 H1N1 wā in elane kwōj kadek lep ak 
jabdrewōt men ko iloan wā in, im enaj kōmman kauwōtata ilo 
ejmour eo am.  Kenaanik armij eo ej lewaj wa in elañe ewōr 
jabdrewōt men ko kwōj kadeki.

Bar einwōt kenaanik nōōj ak takto ro elañe ear wōr ak walok 
kain joreen kein ñan kwe:

    • kadek wā in bulu eo rej letok aolep iiō (seasonal flu shot)
    • Guillain Barre Syndrome ( nañinmij eo im ej kōmman bwe 
       en mej anbwinid)

Joreen kein remaroñ jab un elap ñan am jab bōk wā in ak kwōj 
aikuj kenaanik ri takto ro ak nōōj ro bwe ren jibañ eok lale kōl 
eo emmantata ñan am bōk H1N1 wā eo.

Elañe ewōr jabdrewōt kain am nañinmij im elap am douluul, 
remaroñ rejañ eok bwe kwōn kōttar mae ien kwōnaj mour lok 
mokta jen am bōk H1N1 wā in. Elañe kwōj mejin ak nañinmij 
ko jet im rejab kanuj ellap, innem ejab aurōk bwe kwōn kōttar 
mae ien kwonaj mour bwe kwōn bōk wā in H1N1 bulu in.

Kōrā ro rej bōroro ak kaninnin rej maroñ bok 2009 H1N1 wā in 
bulu eo.

Kwōj maroñ bōk wā ko jet einwōt wā in “seasonal” bulu eo ilo 
ien eo kwōj bar bōk wā in inactivated 2009 H1N1 bulu eo.

Ta kauwotata ko rej maron walok 
jen 2009 H1N1 wa in bulu eo?

Juon wā, einwot wuno, emaron in kōmman bwe en walok joreen 
ak kauwōtata ko jet, einwōt ilo an armij kadek wuno ko.  Botaap 
ekanuuj in jeja an armij joreen ak mej jen wā in bulu in.

Kij eo ilo inactivated 2009 H1N1 wā in bulu eo emej, im kwoj 
jab maron naninmij in bulu jen wa in.

Joreen ko remaroñ walok jen inactivated 2009 H1N1 wā in bulu 
eo rej einwōt joreen ko remaroñ walok jen seasonal inactivated 
wā in bulu eo ak wā in bulu eo rej letok aolep iiō.

Joreen ak burablōm ko dreddik:
    • memetatak, kilburōrō, ak ebōj ijo rekkar wā ki
    • lōtlok ak addeboluul
    • memetaktak bar, anbwinim
    • biba
    • mōlañlōñ

Elañe enaj walok burablōm kein, enaj ekkā aer walok elikin wōt 
am bōk wā in bulu eo, im renaj maroñ jako iloan 1-2 raan.

Joreen ak burablōm ko rellap ak rekauwōtata:
    • Ejeja en ej kadōke wā in bulu ko ilo wawein ko rekanuuj 
      kauwōtata.  Botaap elañe konaj kadōke wā in bulu eo, innem 
      konaj jino am eñjake iloan wot jejjo minit ak awa elikin wot 
      am bok wā eo.

    • Ilo 1976 eo, rar lo ke juon bar kain kij in bulu (swine flu) 
       ilo juon wā in bulu, ekkar bwelen maroñ in kar kōmman 
       bwe en walok nañinmij in Guillain-Barré (GBS)eo im ej 
       kamej ānbwinid.  Bōtaap jen iien eo nan kio, ejañin bar walok 
       ak wōr juōn joreen ak nañinmij in GBS im ej ejaak jen wā in 
       bulu ko. Elañe enaj wōr nañinmij in GBS jen wā in bulu eo, 
       enaj 1 ak 2 wōt nañinmij in (GBS) emaroñ in walok ibwiljin 
       milien armij ro im rej bōk wā in bulu eo.  Ekanuuj drik joñan 
       in jen joñan eo im emaroñ bōk nañinmij in bulu eo, im jej 
       maroñ in bōbrae jen e ilo ad bōk wā in bulu eo.

Elañe kwonaj kadōke wā in?
Ta kakōlkōl ko?
Jabdrewōt oktak ko im konaj eñjaki ānbwinim, einwōt elap an 
uwe am biba im abnōnō ko jet ānbwinim.  Kakōlkōl ko im rej 
kwalok ke kwōj kadōke wā in rej einwōt ikijelok, wōr ainikien 
am emenono, lennab, o ānbwinim, mōjnolok, irjet lok am me-
nono, ak addeboulul.

Ta eo inaj aikuj kōmmane?
    • Kole ak mōkaj im lo lok juon takto
    • Kōnaanik takto eo kin kakōlkōl ko rej walok ibbam, raan im 
      awa ko oktak im kakōlkōl kein rar walok, im ñāāt eo kwar 
      bōk wā in bulu eo.
    • Kajitōk ibben takto eo bwe en kanne pepa in Vaccine Adverse 
      Event Reporting System (VAERS) form eo.  Ak komaron in 
      bar kanne pepa in ilo VAERS website eo ilo www.vaers.hhs.
      gov, ak kolle 1-800-822-7967.

VAERS ejab lelok naan in rōjañ ikijen takto im wuno ko.

Jibañ ñan kōllā wonen joreen ko 
elañe enaj wor joreen ej walok 
ñan kwe jen 2009 H1N1 wā eo.

Elañe kwe ak ajiri eo nejum enaj kadeki H1N1 wā in, kwōj jab 
maroñ kōmman am pepa in jumae ro rar kōmmane im ro rej lewaj 
wā in ilo jikin kakien ko, ekkar nan kien ko an Amerka.

Bōtaap ewōr juōn federal program ak burokram jen kien eo an 
Amerka elap im enaj jibañ kōllā wōnen takto im lale jabdrewōt 
eo im enaj lap an kadeke H1N1 wā in. Ñan melele ko relap lok 
ikijen burokram in, kolle 1-888-275-4772 ak etal ñan website eo 
an burokram in ilo:  
www.hrsa.gov/countermeasurescomp/default.htm.

Ekōjkan aō bōk melele ko relap lok?

    • Kajitōk ibben takto eo ak ri jerbal in takto ro.  Remaroñ in 
      lewaj melele ko ikijen wā ko, ak kwalok waj ia ko kwomaroñ 
      in bar bōk melele ie.
    • Kole public health obiij eo epaaktata ñan kwe
      - Kole Centers for Disease Control and Preventative ilo 
        1-800-232-4636 (1-800-CDC-INFO)
      - Lale CDC website eo ilo www.cdc.gov/h1n1flu ak 
        www.cdc.gov/flu
      - Lale website in www.flu.gov

